Qorti tal-Appell Kriminali

Onor. Imhallef Dr. Edwina Grima LL.D.

Appell Nru: 487/2021

I1-Pulizija

Vs

Joseph Grech

[Mlum, 19 ta’ Ottubru 2022

I1-Qorti,

Rat l-imputazzjonijiet dedotti kontra l-appellant, Joseph Grech, detentur tal-karta tal-

identita’ Maltija bin-numru 156363(M), akkuzat quddiem il-Qorti tal-Magistrati
(Malta) bhala Qorti ta’ Gudikatura Kriminali talli fit-28 ta’ Marzu 2012 ghall-habta tal-

16:20pm u granet qabel gewwa I-Facilita” Korrettiva ta’ Kordin, Rahal Gdid:

i

Kellu fil-pussess tieghu d-droga herojina specifikata fl-ewwel skeda ta’
1-Ordinanza dwar il-Medic¢ini Perikoluzi, Kap. 101 tal-Ligijiet ta” Malta,
meta ma kienx fil-pussess ta” awtorizazzjoni ghall-importazzjoni jew
ghall-esportazzjoni mahrug mit-Tabib Princ¢ipali tal-Gvern skond id-
dispozizzjonijiet tar-4 u s-6 Tagsima ta’ 1-Ordinanza u meta ma kienx
bil-licenzja jew xort'ohra awtorizzat li jimmanifattura jew jforni d-droga
msemmija u meta ma kienx b"xi mod iehor bil-licenzja mill-President ta’
Malta li jkollu d-droga msemmija fil-pussess tieghu u naqas li jipprova
li d-droga msemmija giet fornuta lilu ghall-uzu tieghu skond ir-ricetta
kif provdut fir-regolamenti msemmija u dan bi ksur tar-Regoli ta” 1-1939
ghall-Kontroll Intern tad-Drogi Perikoluzi (G.N. 292/1939) kif
sussegwentement emendati u bi ksur ta’ -Ordinanza dwar il-Medi¢ini
Perikoluzi, Kap. 101 tal-Ligijiet ta” Malta;



ii) Akkuzat ukoll talli fl-istess data, 1ok, hin u ¢irkostanzi bhala persuna li
mhux uffi¢jal tal-habs jew persuna ohra mpjegata fil-habs, minghajr 1-
awtorita’ legittima, dahhal jew ipprova jdahhal f'xi parti tal-konfini ta’
habs xi oggett, jkun li jkun, li hu pprojbit skond xi regolamenti
maghmula skond dan 1-Att, jew garr jew ipprova jgorr xi oggett bhal

dawk barra minn xi habs;
iii) ~ Akkuzat ukoll talli rrenda ruhu recediv ai termini tal-Artikoli 49 u 50
tal-Kap. 9 tal-Ligijiet ta” Malta wara li kien gie misjub hati b’diversi
sentenzi moghtija mill-Qrati ta” Malta, liema sentenzi saru definittivi u

ma jistghux jigu mibdula.
Rat is-sentenza tal-Qorti tal-Magistrati (Malta) bhala Qorti ta’” Gudikatura Kriminali
tat-15 ta” Dicembru 2021, fejn il-Qorti, wara li rat it-Tagsimiet IV u VI, 1-Artikoli
22(1)(a) u 22(2)(b)(ii) tal-Kapitolu 101 tal-Ligijiet ta” Malta, ir-Regolament 9 tal-
Legislazzjoni Sussidjarja 101.02, 1-Artikoli 33A u 49 tal-Kodic¢i Kriminali, sabet lill-
imputat Joseph Grech mhux hati tat-tieni mputazzjoni migjuba fil-konfront tieghu, kif
ukoll ta” dik il-parti tat-tielet imputazzjoni li tirreferi ghar-recediva ai termini tal-
Artikolu 50 tal-Kodi¢i Kriminali u illiberatu minnhom, filwaqt illi sabitu hati tal-
ewwel u tat-tielet imputazzjonijiet, b’dan illi fir-rigward ta’” din l-ahhar imputazzjoni,
sabet lill-imputat hati biss ai termini tal-Artikolu 49 u mhux tal-Artikolu 50 tal-Kodici
Kriminali, u kkundanatu ghall-piena ta’ tlett xhur prigunerija effettiva. In oltre, ai
termini tal-Artikolu 533 tal-Kodi¢i Kriminali, il-Qorti kkundanat lill-hati jhallas 1-
ispejjez konnessi mal-hatra tal-esperti mahtura fl-istadju tal-process verbal tal-inkjesta
ossia s-somma ta’ €185.79 in konnessjoni mar-relazzjoni tax-Xjenzat Godwin Sammut
u s-somma ta” €22.70 in konnessjoni mar-relazzjoni ta” PC 1261 Charles Pace, b’kollox
ammontanti ghas-somma komplessiva ta’ €208.49, liema somma ghandha tithallas
mill-hati fi zmien tlett xhur mil-lum. B’dan illi kemm il-darba huwa jonqos milli jhallas
dan l-ammont fiz-zmien lilu preskritt, kwalunkwe bilan¢ jigi konvertit fi prigunerija
skond il-ligi. Finalment, il-Qorti ordnat id-distruzzjoni tal-oggetti formanti parti mill-
process verbal esebit fl-atti ta” dawn il-pro¢eduri u mmarkat Dok. JM, hekk kif din is-
sentenza tghaddi in gudikat, u dan taht il-harsien tar-Registratur li ghandu jirredigi
process verbal li jiddokumenta I-pro¢edura tad-distruzzjoni, liema dokument ghandu

jigi nserit fl-atti ta” din il-kawza mhux aktar tard minn hmistax -il jum minn tali

distruzzjoni.



Rat ir-rikors tal-appellant, ipprezentat fit-22 ta” Dicembru 2021, fejn talab lil din 1-

Qorti sabiex tirriforma s-sentenza appellata u dana billi:

i) Fid-dawl tal-ewwel tlett aggravji, ossia l-aggravji ‘A’, ‘B" u “C’, tikkonferma
s-sentenza appellata f'dik il-parti tas-sentenza fejn 1-Ewwel Onorabbli Qorti
ma sabitx lill-appellant hati tat-tieni imputazzjoni u ta’ dik il-parti tat-tielet
imputazzjoni li tirreferi ghar-recediva ai termini tal-artikolu 50 tal-Kap. 9
tal-Ligijiet ta” Malta filwaqt li thassarha u tirrevokaha in kwantu sabet lill-
istess appellant hati tal-ewwel u t-tielet imputazzjonijiet u b’hekk tilliberah
minnhom, jew

if) B'mod sussidjarju u strettament minghajr pregudizzju ghat-talba
precedenti ossia ghat-talba “1” u korrispondenti aggravji “A’, ‘B" u ‘C/, tvarja
l-piena erogata b’piena aktar ekwa u gusta dana fid-dawl tal-aggravju ‘D’.

Rat l-aggravji imressqa mill-appellant Joseph Grech.
Rat l-atti u d-dokumenti kollha.

Rat il-fedina penali aggornata tal-appellant esebita mill-Prosekuzzjoni fuq ordni tal-

Qorti.

Rat illi fis-seduta tal-1 ta” Lulju 2022, Dr Azzopardi ghall-appellant, irtira t-tieni

aggravju mressaq minnu.
Semghet trattazzjoni.
Ikkunsidrat:

Illi, fl-ewwel aggravju minnu ntentat, l-appellant iqanqal il-pregudizzjali dwar in-
nullita’ tal-proces verbal imhejji mill-Magistrat Inkwirenti fl-inkjesta dwar 1-in genere u
dan ghaliex jilmenta illi l-access fuq il-post tad-delitt ma sarx mill-Inkwirenti kif
obbligat jaghmel bil-ligi. Huwa jippreciza li 1-Magistrat Inkwirenti kellu 1-obbligu li
jzomm access fuq il-post tad-delitt u li jistabbilixxi I-fatti rilevanti hu stess, haga li ma
saritx. Huwa jishaq li n-nomina mill-Magjistrat Inkwirenti tal-iSpettur Jurgen Vella
sabiex “izomm access minnufih u jistabbilixxi [-fatti rilevanti u jirrelata bil-miktub fi zmien
tletin jum” kienet wahda li tmur kontra d-dettami tal-Kodici Kriminali u li ghalhekk 1-

Ewwel Qorti kellha tiddikjara 1i dak kollu li rrizulta mill-atti tal-inkjesta, inkluz ir-



rapporti tal-esperti mahtura u d-dokumenti elevati, huwa legalment monki, difettuzi

u inammissibbli.

Illi 1-Kodici Kriminali jirregola l-procedura dwar 1-in genere fl-Artikoli 546 et sequitur,
liema disposizzjonijiet tal-ligi jistabbilixxu illi jrid isir l-istharrig dwar l-in genere kull
meta jsir rapport, denunzja jew kwerela dwar reat li jgorr piena ta’ ‘il fuq minn tlett
snin prigunerija. II-Magistrat Inkwirenti ghandu is-setgha li jinvestiga billi jara li tigi
mgqieghda fiz-zgur ix-xena tad-delitt u li tigi ppreservata l-evidenza billi fost ohrajn
jinhatru esperti forensici sabiex jingabru dawk il-provi diretti jew indiretti jew indizzji
rilevanti marbuta mal-in genere ghal kxif tal-verita. Wara dan il-Magistrat ikun jista’
jasal biex jistabbilixxi jekk fuq bazi prima facie din l-evidenza hekk ippreservata tkunx
tista” twassal ghal prosekuzzjoni ta’ xi reat in specie u jekk minn dan l-istharrig tistax
tirrizulta xi persuna jew persuni li kontra taghha/hom tista” tigi varata l-azzjoni
penali. Dan kollu il-Magistrat jirredigieh fil-proces verbal illi fil-Qorti imbaghad jista’
jingieb bhala prova fis-smiegh tal-kaz!.

Issa l-appellant ged isib oggezzjoni ghal din il-prova hekk maghmula ghaliex, fil-
fehma tieghu, ma kienx hemm ottemperanza bi shih mal-kelma tal-ligi u senjatament
dak mahsub fl-artikolu 547 tal-Kodic¢i Kriminali meta 1-“a¢¢ess” ma sarx mill-
Magistrat, izda minn spettur tal-Pulizija. Illi minn ezami tat-test ingliz tad-
disposizzjonijiet tal-Kodi¢i Kriminali li jitkellmu dwar l-istharrig dwar l-in genere,
tintuza il-kelma “inquest” li tradotta ghal ilsien malti tfisser 1-stharrig gudizzjarju
sabiex jkunu stabbilit il-fatti relatati ma” in¢ident. Issa dan l-istharrig gudizzjarju isir,
kif inghad, kull meta l-Inkwirenti jahtar dawk l-esperti kollha li fil-fehma tieghu ikunu
jistghu jassistuh fl-in genere u minn hemm tigi mnehdija l-inkjesta u ¢ioe” the inquest,
mmexxija mill-Inkwirenti. Illi l-appellant ghalhekk erronjament iqies li t-terminu

“access” tissarraf f' “On-site inspection” . Fil-fatt l-artikolu 548 jkompli jiddisponi hekk:

Fl-a¢cess ghandhom jingiebu l-periti li jinhtiegu, u ta’dan l-a¢¢ess ghandu
jsir process verbal.

L Artikolu 550 Kodi¢i Kriminali



Bl-artikolu 549 ikompli:

Il-process verbal ghandu jigi iffirmat mill-magistrat jew minn uffi¢jal li jkun

ghamel l-access.
Ili, jigi nnutat li I-periti mahtura mill-Magistrat Inkwirenti, bl-ec¢ezzjoni tal-iSpettur
Vella, kienu t-tnejn 1li huma esperti fil-materja li fiha jispec¢jalizzaw u apparti minn
hekk ma kellhom I-ebda inkarigu sabiex jisimghu x-xhieda bil-gurament. Di fatti, PS
1261 Charles Pace sempliciment ha sett ritratti tal-affarijiet misjuba fic-cella tal-
appellant filwagqt li I-iSpizjar Godwin Sammut ezamina l-istess u kkonstata dwar il-
presenza ta’ xi sustanzi pprojbiti bil-ligi. Sussegwentement, ir-relazzjonijiet ta” l-istess
zewg esperti gew inseriti fil-proces verbal hekk kif tirrikjedi 1-ligi. Tajjeb jinghad li mill-
verbal tas-seduta datat 24 ta” Marzu 2014, jirrizulta li d-difiza stess ezentat lill-
Prosekuzzjoni milli tressaq lil dawn iz-zewg esperti sabiex “jikkonfermaw ir-

relazzjonijiet taghhom esebiti fil-process verbal Dok. JM” .

Fuq kollox s-sub-artikolu (5) ta’ l-istess Artikolu 550 tal-Kodi¢i Kriminali jispecifika
illi:-
Il-proc¢ess verbal ghandu jitqies li jkun maghmul regolarment jekk ikun
fih fil-qosor ir-rapport, id-denunzja jew il-kwerela, lista tax-xhieda
mismugha u l-provi migbura, u paragrafu finali li jkun fih il-konkluzjonijiet
tal-magistrat inkwirenti.
[lli dan ixejjen il-pregudizzjali sollevata mill-appellant billi in-nuqqas mill-Magistrat
Inkwirenti li jzomm access, u dan skont l-interpretazzjoni moghtija lil dan it-terminu
mill-appellant, ma igibx fix-xejn il-proces verbal. 1lli minn ezami tal-atti tal-proces verbal
jidher li hemm ottemperanza ma’ din id-dispozizzjoni tal-ligi sabiex b’hekk in-nullita’

ravvizata hija wahda infondata.

Mhux biss izda ghalkemm il-proces verbal regolarment maghmul jikkostitwixxi prova
fih innifsu, madanakollu xejn ma jzomm lil Qorti milli tisma” I-periti u x-xhieda li

jkunu nstemghu matul l-inkjesta:

“Il-qorti ghandha wkoll is-setgha li tordna, ghall-istess effett, li jingieb
kull wiehed mill-periti jew mix-xhieda l-ohra li mill-process verbal ikun



jidher li gie mismugh fl-access; u, ghaldaqshekk, dan il-perit jew xhud
ghandu, fil-kazijiet kollha ta” kompetenza tal-Qorti Kriminali, jigi mdahhal
fil-lista tax-xhieda tal-Avukat Generali, sabiex jigi mismugh, jekk ikun
hemm bZonn.”

Ili 1-Qorti tinnota finalment illi matul il-proc¢eduri quddiem I-Ewwel Qorti, ghalkemm
tgajmu diversi lanjanzi minn naha tad-difiza, madanakollu l-ebda Iment ma tressaq
dwar l-ammissibbilita” tal-proces verbal bhala prova in atti. Tant qatt ma tqajmet li, kif
intqal aktar ‘il fuq, l-istess difiza ezentat lill-periti mahtura fl-inkjesta milli jitilghu
jixhdu quddiem 1-Ewwel Qorti. Dina l-ezenzjoni kienet tfisser li l-appellant, imputat
t'dawk il-proceduri, ma kienx qieghed jikkontesta l-ammissibbilita’ ta” I-istess prova.
Huwa odjuz li tali lanjanza titqajjem imbaghad fl-istadju ta’ revizjoni, meta issa I-Qorti
ghandha idejha marbuta bl-irregolarita” lanjata ma tistax tigi issanata u lanqas ma
jistghu jitressqu biex jixhdu l-esperti mahtura fl-inkjesta, iktar u iktar wara li d-difiza

ezentata lil Prosekuzzjoni milli taghmel din il-prova.
Ghal dawn ir-ragunijiet kollha, l-ewwel aggravju tal-appellant qed jigi michud.
Ikkunsidrat:

Illi, it-tieni aggravju mressaq mill-appellant, u ¢ioe dak li jirrigwarda n-nuqqas ta’
akkreditar tal-laboratorju li gewwa fih saret l-analizi tad-droga, gie minnu rtirat nhar

I-1 ta” Lulju 2022, u ghalhekk I-Qorti mhux se tiehu konjizzjoni ulterjuri ta” l-istess.

Ili, t-tielet aggravju mressaq mill-appellant jirrigwarda l-elevar tad-dokument mertu
tal-kaz odjern u r-regola ta” ‘1 hekk imsejha chain of evidence. L-appellant jilmenta li
hemm dubji serji dwar jekk kienx hemm ksur fil-katina tal-evidenza marbuta mad-
dokument li jifforma il-mertu ta” dawn il-pro¢eduri u konsegwentement dwar il-valur

probatorju tar-relazzjonijiet maghmula mill-esperti forensici.

[lli minn ezami tal-evidence bag konsistenti f'borza tal-plastic inserita fl-atti tal-inkjesta,
ghalkemm jirrizulta illi dan huwa nieqes mid-dettal u ma hemm l-ebda formoli
uffi¢jali ohra li jevidenzjaw it-tragitt tad-dokumenti in kwistjoni, madanakollu mix-
xhieda tal-persuni li minn taht idejhom ghadda id-dokument ma jidhirx illi kien

hemm ksur fil-katina tal-evidenza kif allegat. Jirrizulta minn din l-evidenza u anke

6



mid-dettalji miktuba fuq envelope kannella li gewwa fih il-gwardjani tal-habs ghalqu
w issiggilaw l-ezebit, illi s-sejbien tal-foil u parafernalja ohra sehhet fit-28 ta” Marzu
2012 gewwa ¢-cella numru 90, f'Division 2 tal-Habs, £'16:20hrs, f'liema cella kien
hemm jirrisjedi l-appellant li kien mijsub in flagrante jahraq l-erojina fuq bic¢a foil. Din
is-sejba saret minn PC1555 George Casha, flimkien ma” CO165, li minnufih infurmaw
lill-Pulizija Ezekuttiva, li f'dan il-kaz kienu l-iSpetturi Jurgen Vella u Spiridione
Zammit. Minn naha taghhom l-iSpetturi baghtu lil PS100 Terence Azzopardi sabiex
jeleva dak li nstab gewwa ¢-cella in kwistjoni u jirritorna bl-istess gewwa l-uffic¢ju
taghhom fl-Ghassa tal-Pulizija tal-Fgura. Jidher imbaghad li d-dokumenti in kwistjoni
gew iffotografati propju gewwa 1-Ghassa tal-Fgura fil-presenza tal-appellant, minn
PS1261 Charles Pace (Dokument CP) u sussegwentement fid-29 ta” Marzu 2012, 1-
Ispettur Vella ghadda d-dokument lill-iSpizjar Godwin Sammut ghall-analizi tieghu.
Wara dan minn taht idejn l-espert d-dokument ghadda f'idejn l-Inkwirenti meta I-
espert xehed quddiemha u pprezenta r-relazzjoni tieghu Dokument GS, liema ezebit
u relazzjoni jinsabu fil-proces wverbal Dokument JM. Minn dawn ir-rizultanzi
processwali ghalhekk ma jidhirx illi kien hemm ksur fil-katina tal-evidenza u

ghaldagstant dan l-aggravju ukoll ma jisthoqqlux akkoljiment.
Ikkunsidrat:

Ili, il-gravam rimanenti sottopost ghal gudizzju ta” din il-Qorti jikkoncerna I-piena
erogata mill-Ewwel Qorti, u ¢ioe dik ta” tlett xhur prigunerija, fejn l1-appellant jilmenta

li din hija ferm ec¢essiva tenut kont i¢c-cirkostanzi tal-kaz.

I1li, gie stabbilit b'mod kopjuz fil-gurisprudenza illi qorti ta” revizjoni bhala regola ma
tirrimpjazzax il-piena moghtija mill-Ewwel Qorti b’dik li kieku hija - ¢ioe™ din il-Qorti
- kienet taghti f'dawk ic¢-c¢irkostanzi, kemm-il darba ma jkunx jirrizulta 1i 1-piena
moghtija mill-Ewwel Qorti kienet b’xi mod “wrong in principle” jew “manifestly

excessive” 2

2 The Republic of Malta vs v. Kandemir Meryem Nilgum and Kucuk Melek, de¢iza nhar il-25 ta” Awissu 2005.



Illi, minn ezami akkurat tas-sentenza impunjata, jirrizulta illi l-piena imposta fuq I-
appellant kienet wahda legalment u ragonevolment valida, mhux ecc¢essiva anzi
tqarreb pjuttost lejn il-minimu tal-parametri detatti mill-Ligi u ghalhekk ma tezisti 1-
ebda raguni ‘il ghaliex l-istess ghandha tigi varjata. Dan iwassal sabiex anka dan 1-

ahhar aggravju tal-appellant ged jigi respint.

Ghaldagstant ghal dawn il-motivi 1-Qorti taqta” u tiddeciedi billi tichad l-appell u

tikkonferma s-sentenza appellata fl-intier taghha.

(ft) Imhallef

Vera Kopja

Joyce Agius
Deputat Registratur



